
Mae Prifysgol Metropolitan Caerdydd wedi ymrwymo i ddarparu amgylchedd iach a diogel i'r holl staff, myfyrwyr ac eraill y gallai gweithgareddau’r Brifysgol effeithio arnynt. Mae'r Brifysgol yn cydnabod y risgiau sylweddol sy'n gysylltiedig â thân a bydd yn cymryd pob cam rhesymol i atal tanau, cynnal offer diogelwch tân a sicrhau y caiff adeiladau eu gwagio’n ddiogel os bydd tân yn digwydd. 
Diben
Mae Prifysgol Metropolitan Caerdydd wedi ymrwymo i gyflawni'r dyletswyddau sy’n ofynnol o dan Orchymyn Diwygio Rheoleiddio (Diogelwch Tân) 2005, Deddf Diogelwch Tân 2021 a Deddf Iechyd a Diogelwch yn y Gwaith ac ati 1974 a'r holl ddarpariaethau, rheoliadau a chodau ymarfer perthnasol sy’n gysylltiedig â rheoli'r risg o dân yn ei mangreoedd ac ar gyfer y gweithgareddau o dan ei rheolaeth uniongyrchol. 

Bydd y Brifysgol yn gweithredu systemau rheoli i gynnal safonau diogelwch tân uchel er mwyn amddiffyn ei gweithwyr, myfyrwyr, contractwyr, ymwelwyr ac eraill sy'n ymweld â'r brifysgol neu y bydd ei gweithgareddau’n effeithio arnynt. 

I wneud hyn bydd Prifysgol Metropolitan Caerdydd yn:
· sicrhau bod rolau a chyfrifoldebau cysylltiedig â diogelwch tân wedi'u diffinio'n glir, a bod y rhai sy’n ymgymryd â’r rolau hyn yn gymwys i wneud hynny;
· sicrhau bod trefniadau ar waith i asesu, ac yn dilyn hynny i ddileu neu liniaru risgiau diogelwch tân gan gynnwys risgiau i fywyd, parhad busnes a'r amgylchedd;
· sicrhau bod mesurau atal ac amddiffyn rhag tân ar waith a’u bod yn cael eu cynnal;
· sicrhau bod adeiladau'n cael eu codi, eu hailwampio neu eu hadfer yn dilyn gwaith fel eu bod yn darparu amddiffyniad strwythurol a modd i bobl sydd yn yr adeiladau ddianc pe bai tân yn digwydd;
· sicrhau bod yr holl staff, myfyrwyr, ymwelwyr a chontractwyr yn derbyn gwybodaeth a chyfarwyddiadau ar ddiogelwch tân a'r camau i'w cymryd mewn achos o dân;
· sicrhau, i'r graddau y bo hynny’n rhesymol ymarferol, bod unigolion y bydd arnynt angen cymorth ychwanegol i adael adeilad mewn argyfwng yn cael eu dynodi a bod cynlluniau’n cael eu sefydlu i’w cynorthwyo (Cynlluniau Personol Gadael Mewn Argyfwng - PEEPs).
Cwmpas
Mae'r Polisi Diogelwch Tân yn berthnasol i bob adeilad a gweithgaredd sydd o dan reolaeth y Brifysgol. Mae'n nodi'r fframwaith y bydd y Brifysgol yn ei defnyddio i fodloni ei dyletswyddau diogelwch tân. 
Nid yw'r polisi yn berthnasol i breswylfeydd myfyrwyr trydydd parti enwebedig y mae myfyrwyr Prifysgol Metropolitan Caerdydd yn preswylio ynddynt, fodd bynnag, bydd y Brifysgol yn ceisio sicrwydd gan ddarparwyr trydydd parti bod trefniadau rheoli diogelwch tân addas a digonol ar waith gan ddarparwyr trydydd parti mangreoedd preswyl a heb fod yn breswyl. 
Diffiniadau
Unigolyn Cyfrifol - o dan Orchymyn Diwygio Rheoleiddio (Diogelwch Tân) 2005 mae Unigolyn Cyfrifol yn golygu’r cyflogwr os yw'r gweithle i unrhyw raddau o dan eu rheolaeth nhw neu'r unigolyn sy’n gyfrifol am reolaeth y fangre mewn perthynas â chynnal eu hyfforddiant, eu busnes neu eu gweithgareddau.
Cynllun Personol Gadael Mewn Argyfwng (PEEP) - cynllun ysgrifenedig manwl yn nodi sut y bydd unigolion ag anawsterau o ran ymateb i larwm tân neu ddianc o adeilad ar frys heb gymorth yn cael eu cynorthwyo i adael adeilad pe bai argyfwng.

[bookmark: _Toc221872835]Rolau a Chyfrifoldebau
Cyfrifoldeb Corfforaethol - Unigolyn Cyfrifol
Fel y corff cyflogi, y Gorfforaeth Addysg Uwch sy’n gyfrifol am ddiogelwch tân ym Mhrifysgol Metropolitan Caerdydd ac sy’n cyflawni'r rôl 'Unigolyn Cyfrifol' gorfforaethol. 
Yr Is-Ganghellor sydd â chyfrifoldeb gweithredol am ddiogelwch tân ar ran y Brifysgol.  
O dan drefniadau dirprwyedig gan yr Is-Ganghellor, mae Cadeirydd Pwyllgor Iechyd a Diogelwch y Brifysgol yn gyfrifol am sicrhau cydymffurfiaeth â'r Polisi ar y cyd ag uwch aelodau eraill y Brifysgol, yn cynnwys Prif Swyddog Amgylcheddau'r Brifysgol, Deoniaid, Cyfarwyddwyr, Prif Swyddogion ac Ysgrifennydd y Brifysgol. 
Cyfrifoldebau Deoniaid / Cyfarwyddwyr / Prif Swyddogion / Ysgrifennydd y Brifysgol 
Mae Deoniaid, Cyfarwyddwyr, Prif Swyddogion ac Ysgrifennydd y Brifysgol yn gyfrifol am ofalu bod trefniadau ar waith i sicrhau bod yr ardaloedd a’r gweithgareddau sydd o dan eu rheolaeth yn cydymffurfio â threfniadau diogelwch tân. Mae hyn yn cynnwys sicrhau, cyn belled ag y bo hynny'n rhesymol ymarferol:

· Bod cydlyniad gydag Adran yr Amgylchedd ac Ystadau o ran gweithdrefnau gadael adeilad mewn argyfwng ar gyfer eu hardaloedd/gweithgareddau,
· Bod aelod o staff sydd â gwybodaeth a phrofiad digonol o’r risgiau diogelwch tân yn yr ardal ar gael i gynorthwyo Adran yr Amgylchedd ac Ystadau i ddiweddaru dogfennaeth diogelwch tân (Ffeil Diogelwch Tân, Asesiad Risg Tân),
· Pan nodir risgiau tân, y cymerir y camau angenrheidiol i leihau neu liniaru'r risgiau hyn a bod mesurau rheoli addas yn cael eu rhoi ar waith mewn modd amserol,
· Bod yr ardal, offer a/neu’r gweithgareddau o dan eu rheolaeth yn cael eu harchwilio a'u cynnal mewn cyflwr sydd yn lleihau'r risg o dân, 
· Bod Adran yr Amgylchedd ac Ystadau yn cael gwybod am unrhyw newidiadau o ran defnydd, gweithgaredd neu offer a allent effeithio ar ddilysrwydd yr asesiad risg tân presennol, gan gynnwys gwaith ar adeiladwaith yr adeilad a allai beri niwed i’r system adrannu rhag tân a gweithgareddau yn yr ardal,
· Bod y system Trwydded i Weithio yn cael ei gweithredu ar gyfer gwaith poeth a thoriadau i’r system adrannu rhag tân, yn unol â HST 02.23, 
· Bod unrhyw ddiffygion yn y system larwm tân, goleuadau argyfwng, drysau tân, diffoddwyr tân, arwyddion tân neu offer diogelwch tân hanfodol arall yn cael eu hadrodd i Adran yr Amgylchedd ac Ystadau 
· Bod staff, myfyrwyr ac ymwelwyr y mae angen creu Cynllun Personol Gadael Mewn Argyfwng (PEEP) ar eu cyfer yn cael eu dynodi; bod yr unigolion hyn yn ymgysylltu â'r broses PEEP a bod cynllun addas yn cael ei gyfathrebu a'i roi ar waith, gan gynnwys manylion unrhyw bobl neu offer a fydd yn angenrheidiol i roi’r cynllun ar waith, yn unol â'r weithdrefn. 
· Bod trefniadau ar waith i ymateb i a rheoli digwyddiadau brys yn effeithiol yn yr adeilad y mae eu staff, myfyrwyr ac ymwelwyr wedi’u lleoli ynddo. Mae hyn yn cynnwys:
· Nodi staff addas i sicrhau bod digon o Wardeniaid Tân yn eu lle bob amser pan fo'r adeilad/adeiladau y maent yn gyfrifol amdanynt yn cael eu defnyddio, yn unol â'r niferoedd a nodwyd gan yr Adran Gweithrediadau Ystadau. 
· Nodi staff priodol i dderbyn hyfforddiant diogelwch tân ychwanegol gan gynnwys sefydlu Cynlluniau Personol Gadael Mewn Argyfwng (PEEPS) a defnyddio cymhorthion gwacáu, a lle bo asesiadau risg yn nodi hynny, dethol a defnyddio diffoddwyr tân. 
· Sicrhau bod llwybrau dianc yn yr ardaloedd y maent yn gyfrifol amdanynt yn cael eu cadw'n glir ac yn ddirwystr. 
· Sicrhau nad yw staff yn ymyrryd â rheolaethau/offer diogelwch tân (gan gynnwys cadw drysau tân ar agor a gorchuddio paneli gweld), oni bai bod asesiad risg wedi'i gynnal ar y cyd ag Adran yr Amgylchedd ac Ystadau,
· Sicrhau na fydd unrhyw newidiadau’n cael eu gwneud i adeiladwaith yr adeilad neu i ystafelloedd lle byddai hyn yn effeithio ar lwybrau dianc neu gyfleusterau diogelu rhag tân heb ymgynghori fel sy’n briodol ag Adran yr Amgylchedd ac Ystadau ar y camau cynllunio (gan gynnwys contractwyr sy'n cael eu cyflogi'n uniongyrchol gan Ysgol/Uned), 
· Sicrhau y caiff staff o dan eu rheolaeth hyfforddiant cynefino ar ddiogelwch tân a chyfarwyddiadau cysylltiedig â materion diogelwch tân sy'n ymwneud â'u gweithgareddau a bod yr hyfforddiant/cyfarwyddiadau hyn yn cael eu hadnewyddu o bryd i'w gilydd. 
· Sicrhau bod myfyrwyr israddedig ac ôl-raddedig yn derbyn hyfforddiant cynefino ar ddiogelwch tân pan fyddant yn ymuno â'r Brifysgol am y tro cyntaf a bod yr hyfforddiant hwn yn cael ei adnewyddu o bryd i'w gilydd, 
· Caiff ymwelwyr wybod am y trefniadau diogelwch tân ar gyfer yr adeilad gan eu gwesteiwr ac mae trefniadau wedi’u sefydlu i roi cyfle i unigolion godi unrhyw bryderon ynghylch mynd i mewn ac allan o’r adeilad cyn iddynt gyrraedd. 

Contractwyr sy'n cael eu cyflogi'n uniongyrchol gan Ysgol/ Uned

Pan fo Ysgolion/ Unedau yn rhoi cyfarwyddyd uniongyrchol i gontractwyr ymgymryd â gwaith, bydd y Deon/ Cyfarwyddwr/ Prif Swyddogion/Ysgrifennydd y Brifysgol yn sicrhau, i'r graddau y bo hynny'n rhesymol ymarferol, bod contractwyr yn:
· Asesu a chofnodi risgiau diogelwch tân sy'n deillio o'u gwaith neu eu gweithgareddau a sefydlu mesurau rheoli gan gynnwys defnyddio’r weithdrefn Trwydded i Weithredu ar gyfer gwaith poeth a thoriadau i systemau adrannu rhag tân
· Cydweithredu â'r Brifysgol ar bob mater yn ymwneud â diogelwch tân,
· Sicrhau eu bod yn derbyn gwybodaeth a chyfarwyddyd priodol i'w galluogi i gydymffurfio â'r polisi hwn a threfniadau argyfwng y Brifysgol,
· Dilyn cyfarwyddiadau cysylltiedig â diogelwch tân a roddir gan aelod awdurdodedig o staff y Brifysgol,
· Rhoi gwybod am ddiffygion mewn gosodiadau, gwasanaethau neu systemau adrannu rhag tân os ydynt yn nodi’r fath ddiffygion wrth gyflawni eu gwaith eu hunain.
· Os yw’r gwaith y maent yn ei wneud yn lleihau’r safonau diogelwch tân presennol dros dro, yna rhaid rhoi trefniadau amgen ar waith i sicrhau bod risgiau diogelwch tân, yn cael eu rheoli'n effeithiol yn ystod y cyfnod hwn gan roi gwybod i Adran yr Amgylchedd ac Ystadau am y trefniadau amgen.

Cyfrifoldebau Prif Swyddog Amgylcheddau’r Brifysgol
[bookmark: _Hlk213673142]Yn ogystal â'u cyfrifoldebau fel Prif Swyddog, mae gan Brif Swyddog Amgylcheddau'r Brifysgol y cyfrifoldebau canlynol, i'r graddau y bo hynny’n rhesymol ymarferol: 
Asesiadau Risg Tân
· Cynhelir asesiad risg tân ar gyfer pob un o adeiladau’r Brifysgol. Bydd yr asesiad risg tân a'r Ffeil Diogelwch Tân yn cael eu cwblhau gan unigolyn cymwys (fel y'i diffinnir yn HST 02.43), gan weithio'n agos gyda chynrychiolydd neu gynrychiolwyr meddianwyr yr adeilad ac Adran yr Amgylchedd ac Ystadau. 
· Lle bo’r Brifysgol yn denant, bydd Adran yr Amgylchedd ac Ystadau yn ceisio sicrwydd bod asesiad risg tân addas a digonol wedi'i gwblhau a'i fod yn cael ei gynnal gan berson cymwys. Os nodwyd risgiau, bod y rhain wedi'u hunioni neu bod rheolaethau ychwanegol wedi'u rhoi ar waith.
· Rhaid sefydlu strategaeth diogelwch tân sy’n canolbwyntio ar bob adeilad unigol er mwyn nodi'r adnoddau sydd eu hangen i gefnogi gwagio effeithiol mewn argyfwng (gan gynnwys nifer y wardeniaid tân sydd eu hangen ar gyfer yr adeilad, ac ati). 
· Bydd unrhyw gamau gweithredu sy’n deillio o asesiadau risg tân sy’n ymwneud ag adeiladwaith, strwythur, ardaloedd cymunedol a systemau diogelwch tân yn cael sylw mewn modd amserol gyda mesurau rheoli priodol yn cael eu rhoi ar waith ym mhob adeilad sy'n eiddo i'r Brifysgol.
· Bydd unrhyw gamau gweithredu sy’n deillio o asesiadau risg tân sy'n ymwneud â’r defnydd gweithredol o’r adeilad gan Ysgol/Uned yn cael eu cyfathrebu'n glir i'r Deon/Cyfarwyddwr/Prif Swyddog/Ysgrifennydd y Brifysgol yn yr Ysgol/Uned a'u monitro i sicrhau eu bod yn cael eu cwblhau mewn modd amserol.  
· Pan fydd y Brifysgol yn prydlesu ei hadeiladau i sefydliadau eraill, yn gyfan gwbl neu'n rhannol, mae'n ofynnol i'r tenantiaid ddarparu digon o wybodaeth am eu gweithgareddau i Adran yr Amgylchedd ac Ystadau i alluogi’r Brifysgol gwblhau asesiad risg tân priodol.
· Cynhelir adolygiad o'r Asesiad Risg Tân cyn dechrau unrhyw waith sy’n dod o dan y Rheoliadau Adeiladu, Dylunio a Rheoli. 
· Rhaid cynnal ac adolygu Asesiad Risg Tân Adeilad a'r Ffeil Diogelwch Tân cysylltiedig waeth beth yw'r categori risg:
· Yn flynyddol, 
· Yn dilyn tân, tân fu bron a digwydd neu fygythiad o losgi bwriadol 
· Yn dilyn unrhyw newidiadau i ddefnyddwyr adeilad a allent effeithio ar y risgiau tân,
· Pryd bynnag y bu unrhyw newid strwythurol neu arwyddocaol i’r adeilad neu ei ddefnydd. 
· Yn rheolaidd yn dibynnu ar y risgiau, gyda dyddiad adolygu o ddim mwy na thair blynedd, neu cyn hynny os bydd newid arwyddocaol yn digwydd. Rhaid diweddaru’r holl adrannau perthnasol a chwblhau’r cofnodion profi larymau’n gywir. 
· Bydd yr unigolion sy’n cynnal asesiadau risg tân a gwaith/rolau eraill cysylltiedig â thân yn gymwys i wneud hynny. 
· Rhaid monitro cwblhad camau gweithredu yn deillio o asesiadau risg tân a darparu adroddiad i'r Pwyllgor Iechyd a Diogelwch sy'n amlygu unrhyw risgiau uchel neu uchel iawn nad ydynt wedi cael sylw o fewn yr amserlen a bennwyd. 

Mesurau Atal a Rheoli Tân
· Mae adeiladwaith yr adeilad, systemau diogelwch tân y safle a'r offer a ddarperir mewn cysylltiad â diogelwch tân yn cael eu cynnal gan Adran yr Amgylchedd ac Ystadau, yn addas i'r diben ac mewn cyflwr gweithio effeithlon ym mhob adeilad yn y Brifysgol, yn unol â gofynion statudol. Mae hyn yn cynnwys systemau canfod tân a larymau tân, goleuadau argyfwng, systemau rhybuddion lloches, diffoddwyr tân, systemau atal tân, drysau tân, damperi tân, systemau rheoli mwg, pibellau gwlyb a sych a hydrantau tân. 
· Gwahardd ysmygu a’r defnydd o fflamau agored ac eithrio mewn ardaloedd dynodedig neu ar gyfer prosesau cymeradwy e.e. System Trwydded i Weithio.
· Rheoli gwastraff a storio i leihau’r perygl o dân.
· Ystyried rheolaethau priodol i leihau'r risg o losgi bwriadol ar draws campysau’r Brifysgol a’u cofnodi mewn asesiadau risg diogelwch.

Gwagio Adeiladau ac Ymateb i Dân
· Ym mhob adeilad rhaid gosod arwyddion clir yn nodi beth i’w wneud os bydd tân yn digwydd ac yn dangos y llwybrau dianc
· Bydd driliau tân yn cael eu cynnal o leiaf unwaith bob tymor academaidd ym mhob adeilad. 
· Mae mannau ymgynnull pan fo tân wedi'u dynodi a'u marcio'n glir.
· Mae system gadarn ar gyfer ymateb i’r angen i wagio adeilad pan fo tân wedi’i sefydlu ac yn cael ei chyfathrebu, ei hymarfer a'i hadolygu'n rheolaidd.
· Os bydd larwm tân yn canu ac adeilad yn cael ei wagio heb i hynny fod wedi’i gynllunio ymlaen llaw, rhaid cofnodi pob achos ar sail 24/7 trwy’r system Digwyddiadau Diogelwch a chynnal ymchwiliad i’r achos.
· Mae strategaeth glir wedi’i sefydlu yn nodi sut a phryd i alw'r Gwasanaeth Tân pan fydd larwm tân yn canu ac mae’r unigolion perthnasol yn ymwybodol ohoni. 
· Mae Cydlynwyr Gwagio Adeiladau a Marsialiaid Tân yn cael eu penodi ac maent yn meddu ar yr hyfforddiant a’r wybodaeth angenrheidiol i gyflawni eu rolau.
· Darperir hyfforddiant i Wardeiniaid Tân (a benodir gan yr Ysgolion/Unedau) ac maent yn cael gwybod am gynlluniau gwagio unigol adeiladau penodol.

Ffyrdd Diogel i Mewn ac Allan 
· Wrth wneud newidiadau i adeiladau ac ardaloedd y Brifysgol, rhaid cynnwys, i’r graddau y bo hynny’n rhesymol ymarferol, llwybrau diogel i mewn/allan i bobl â Chynlluniau Personol Gadael Mewn Argyfwng (PEEP) 
· Rheoli'r broses o gynhyrchu a chyflwyno PEEPs ar gyfer staff, myfyrwyr ac ymwelwyr, yn unol â gweithdrefnau'r Brifysgol, 
· Darparu staff cymwys i ymgymryd â PEEPs a rhoi hyfforddiant i Ysgolion/Unedau ar sut i ddefnyddio cadeiriau achub.

Amhariad dros dro ar System Larwm Tân neu system atal tân
· Hysbysu cwmni yswiriant y Brifysgol ynghylch amhariad i’r System Larwm Tân neu'r system atal tân sy'n parhau am fwy nag 8 awr a’r rhagofalon a gymerwyd.
· Dylid rhoi gwybod am amhariadau wedi'u cynllunio i systemau larwm tân 48 awr ymlaen llaw.
· Dylid hysbysu ynghylch amhariadau heb eu cynllunio cyn gynted â phosibl. 

Bydd contractwyr yn cael eu penodi’n uniongyrchol gan Adran yr Amgylchedd ac Ystadau

Os yw Adran yr Amgylchedd ac Ystadau’n rhoi cyfarwyddyd uniongyrchol i gontractwyr ymgymryd â gwaith, bydd Prif Swyddogion Amgylcheddau’r Brifysgol, i’r graddau y bo hynny’n rhesymol ymarferol, yn sicrhau bod contractwyr yn:

· Asesu a chofnodi unrhyw risgiau diogelwch tân sy'n codi yn sgil eu gwaith neu eu gweithgareddau a sefydlu mesurau rheoli gan gynnwys defnyddio’r weithdrefn Trwydded i Weithredu ar gyfer gwaith poeth a thoriadau i systemau adrannu rhag tân.
· Cydweithredu â'r Brifysgol ar bob mater yn ymwneud â diogelwch tân,
· Sicrhau eu bod yn derbyn gwybodaeth a chyfarwyddyd priodol i'w galluogi i gydymffurfio â'r polisi hwn a threfniadau argyfwng y Brifysgol,
· Dilyn cyfarwyddiadau cysylltiedig â diogelwch tân a roddir gan aelod awdurdodedig o staff y Brifysgol,
· Rhoi gwybod am ddiffygion mewn gosodiadau, gwasanaethau neu systemau adrannu rhag tân os ydynt yn nodi’r fath ddiffygion wrth gyflawni eu gwaith eu hunain.
· Os yw’r gwaith y maent yn ei wneud yn gwanhau’r safonau diogelwch tân presennol dros dro, yna rhaid rhoi trefniadau amgen ar waith i sicrhau bod risgiau diogelwch tân yn cael eu rheoli'n effeithiol yn ystod y cyfnod hwn gan roi gwybod i Adran yr Amgylchedd ac Ystadau am y trefniadau amgen.

Llety Myfyrwyr 

Yn unol â chyfarwyddyd Prif Swyddog Amgylcheddau'r Brifysgol, bydd y Pennaeth Llety Preswyl, cyn belled ag y bo hynny'n rhesymol ymarferol, yn sicrhau:
· Bod myfyrwyr sy'n byw mewn llety sy'n eiddo i'r Brifysgol yn cael gwybodaeth berthnasol am atal tân a gadael yr adeilad mewn achos o dân. 
· Bod archwiliadau rheolaidd o ddiogelwch tân llety sy'n eiddo i'r Brifysgol yn cael eu cynnal, eu cofnodi a'u monitro,
· Bod trefniadau ar waith i ddynodi’r myfyrwyr hynny sy'n byw yn llety’r Brifysgol y mae angen sefydlu Cynllun Personol Gadael Mewn Argyfwng (PEEP) addas ar eu cyfer a’i fod yn cael ei roi ar waith yn unol â gweithdrefn y Brifysgol a'i gyfathrebu fel y bo'n briodol. 
· Y ceir sicrwydd bod trefniadau rheoli diogelwch tân addas a digonol wedi’u sefydlu gyda darparwyr llety trydydd parti sydd â chytundebau enwebu gyda'r Brifysgol (yn cynnwys yr hyfforddiant perthnasol). 

Cyfrifoldebau’r Prif Swyddog Myfyrwyr
Yn ogystal â'u cyfrifoldebau fel Cyfarwyddwr, mae gan Brif Swyddog Myfyrwyr y Brifysgol y cyfrifoldebau canlynol, i'r graddau y bo hynny’n rhesymol ymarferol:
· [bookmark: _Hlk213683091]Sicrhau bod proses ar waith i adnabod, mor fuan â phosib, y myfyrwyr hynny a allai fod mewn perygl ychwanegol yn ystod tân ac sydd felly angen Cynllun Personol Gadael Mewn Argyfwng (PEEP), a
· Rhoi camau perthnasol y broses Cynllun Personol Gadael Mewn Argyfwng (PEEP) ar waith yn effeithiol, fel y’u nodir yn y Weithdrefn Rheoli Diogelwch Tân. 

Cyfrifoldebau’r Prif Swyddog Pobl
Yn ogystal â'u cyfrifoldebau fel Cyfarwyddwr, mae gan y Prif Swyddog Pobl y cyfrifoldebau canlynol, i'r graddau y bo hynny’n rhesymol ymarferol:
· Sicrhau bod proses ar waith i adnabod, mor fuan â phosib, y staff a allai fod mewn perygl ychwanegol yn ystod tân ac sydd felly angen Cynllun Personol Gadael Mewn Argyfwng (PEEP), a
· [bookmark: _Hlk213683417]Rhoi camau perthnasol y broses Cynlluniau Personol Gadael Mewn Argyfwng (PEEP) ar waith yn effeithiol, fel y’u nodir yn y Weithdrefn Rheoli Diogelwch Tân. 

Cyfrifoldebau’r Pennaeth Iechyd a Diogelwch 
Bydd y Pennaeth Iechyd a Diogelwch, i'r graddau y bo'n rhesymol ymarferol, yn:
· Darparu cyngor diogelwch tân cyffredinol i alluogi'r Brifysgol i gydymffurfio â'i dyletswyddau o dan y Polisi hwn, yn unol â'r Gorchymyn Diwygio Rheoleiddio (Diogelwch Tân). 
· Darparu sicrwydd bod y trefniadau diogelwch tân yn parhau i fod yn effeithiol,
· Sicrhau bod y Polisi Rheoli Diogelwch Tân a'r gweithdrefnau cysylltiedig yn cael eu monitro a'u hadolygu,
· Ymgynghori â chyrff statudol perthnasol ar faterion diogelwch tân, fel sy’n ofynnol
· Gweithredu ar ran y Brifysgol mewn unrhyw drafodaethau gydag asiantaethau gorfodi perthnasol,
· Datblygu gweithdrefnau priodol a dogfennaeth ategol i alluogi deall a gweithredu gofynion y Polisi ,
· Sicrhau bod hyfforddiant diogelwch tân perthnasol ar gael i staff y Brifysgol. 

Cyfrifoldebau’r Holl Staff
[bookmark: _Hlk195531484]Mae gan bob aelod o staff gyfrifoldeb i
· Ddilyn yr holl gyfarwyddiadau, gwybodaeth a hyfforddiant a fwriedir i sicrhau diogelwch, gan gynnwys diogelwch tân. 
· Annog holl breswylwyr yr adeilad i adael ar unwaith os bydd y larwm tân yn canu neu pe bai tân cael ei ddarganfod.
· Cydweithredu â'r Brifysgol ar faterion yn ymwneud â diogelwch tân. 
· Peidio â chamddefnyddio nac ymyrryd ag unrhyw adeiladwaith nac offer a ddarperir mewn cysylltiad â diogelwch tân, gan gynnwys cadw drysau tân ar agor gyda lletemau.  
· Datgelu cyflyrau meddygol neu anableddau a fyddai'n effeithio ar eu gallu i ddianc o adeilad pe bai tân. Bydd y Brifysgol yn gweithio gyda'r aelod o staff i ddatblygu Cynllun Personol Gadael Mewn Argyfwng (PEEP) i alluogi ffordd addas a digonol o ddianc. 
· Rhoi gwybod am unrhyw wendidau neu ddiffygion amlwg yn offer, trefniadau neu weithdrefnau diogelwch tân y Brifysgol.  
· Cymryd gamau i leihau neu liniaru risgiau os yw asesiad risg gwaith yn nodi bod gweithgaredd yn debygol o effeithio'n andwyol ar ddiogelwch tân a rhoi gwybod i Reolwr Gwasanaeth y Campws fel y gellir diweddaru'r asesiad risg tân yn unol â hynny. 
· Sicrhau bod ymwelwyr yn cael gwybodaeth am y trefniadau diogelwch tân ac y gofynnir iddynt cyn iddyn nhw gyrraedd os oes ganddynt gyflwr neu broblem a fyddai'n effeithio ar eu gallu i ddianc o adeilad pe bai tân. Dylid rhoi trefniadau amgen addas ar waith. 
Nid oes disgwyl i staff ddefnyddio diffoddwyr tân cludadwy i ymladd tanau. Mae rhai staff, megis swyddogion Amddiffyn y Campws a thechnegwyr penodol yn derbyn hyfforddiant ar sut i ddefnyddio diffoddwyr tân fel rhan o'u rolau ond mae defnyddio diffoddwr i ymladd tân yn wirfoddol.



Cyfrifoldebau Pob Myfyrwyr 
Mae gan bob myfyriwr gyfrifoldeb i:
· Ddatgelu cyflyrau meddygol neu anableddau a fyddai'n effeithio ar eu gallu i ddianc o adeilad pe bai tân. Bydd y Brifysgol yn gweithio gyda'r myfyriwr i ddatblygu Cynllun Personol Gadael Mewn Argyfwng (PEEP) i alluogi ffordd addas a digonol o ddianc. 
· Dilyn yr holl gyfarwyddiadau, gwybodaeth a hyfforddiant a fwriedir i sicrhau diogelwch, gan gynnwys diogelwch tân. 
· Cydweithredu â'r Brifysgol ar faterion yn ymwneud â diogelwch tân. 
· Peidio â chamddefnyddio nac ymyrryd ag unrhyw adeiladwaith nac offer a ddarperir mewn cysylltiad â sicrhau diogelwch tân. 
· Rhoi gwybod am unrhyw ddiffygion neu wallau amlwg gyda threfniadau neu weithdrefnau diogelwch tân y Brifysgol. 
Nid oes disgwyl i fyfyrwyr ddefnyddio diffoddwyr tân cludadwy i ymladd tanau.

Rôl a Chyfrifoldebau Warden Tân
Rôl warden tân yw helpu i sicrhau bod myfyrwyr, staff ac ymwelwyr yn gallu gadael ardaloedd Ysgol/Uned yn ddiogel pe bai'r larwm tân yn canu/tân yn cael ei ddarganfod. Caiff nifer y wardeniaid tân sydd eu hangen ar safle ei ddynodi ar sail adeilad a gweithgaredd unigol mewn partneriaeth â Gweithrediadau Ystadau, Ymgynghorydd Tân Allanol a'r Ysgol/Uned. Dylai'r Ysgol/Uned ystyried eu trefniadau gweithio hybrid gan ei bod y bosib y bydd angen cronfa fwy o Wardeniaid Tân i sicrhau bod y nifer angenrheidiol yn cael ei fodloni.  Penodir Wardeniaid Tân gan eu Hysgol/Uned. 

Yn ogystal â 'Chyfrifoldebau Pob Aelod o Staff', mae cyfrifoldebau Warden Tân yn cynnwys:
· Gweithredu ar unwaith pan fydd y larwm tân yn canu - peidio â chymryd yn ganiataol mai dim ond ymarfer ydyw.
· Cyfarwyddo a chynorthwyo i sicrhau bod pob preswylydd yn gadael yr adeilad yn ddigynnwrf ac yn effeithiol ar hyd y llwybrau dianc dynodedig,
· Sicrhau bod pawb yn yr ardal ddynodedig yn cael eu cyfeirio tuag at allanfa dân ddiogel 
· Cau drysau a ffenestri (os yw’n bosibl ac yn ddiogel i wneud hynny) i helpu i rwystro tân rhag lledaenu.
· Cynorthwyo unigolion sydd angen cymorth ychwanegol i adael, os ydynt wedi'u hyfforddi'n briodol i wneud hynny 
· Rhoi gwybod i’r Cydlynydd Gwacáu bod ardal wedi’i chlirio, neu os oes rhywun yn gwrthod gadael neu rywun angen cymorth ychwanegol i adael.
· Cynorthwyo i reoli'r pwynt ymgynnull pan fo tân i sicrhau bod ffyrdd yn cael eu cadw'n glir ac nad yw unigolion yn mynd yn ôl i mewn i'r adeilad nes bod cyhoeddiad swyddogol wedi’i wneud ei bod yn ddiogel i wneud hynny,
· Cynorthwyo i gydlynu ail-fynediad i’r adeilad pan fydd yn ddiogel i wneud hynny.
· Rhoi gwybod am unrhyw broblemau a nodwyd wrth wagio’r adeilad.
· Cefnogi unrhyw ymchwiliadau dilynol.
· Mynychu hyfforddiant a sesiynau hyfforddi ar gyfer Wardeiniaid Tân yn ôl yr angen

Rôl a Chyfrifoldebau Marsialiaid Tân
Rôl Marsial Tân yw cynorthwyo'r Cydlynydd Gwagio Pan Fo Tân i reoli'r drefn wagio ac archwilio’r lleoliad lle canodd y larwm i benderfynu a oes tân mewn gwirionedd, a gafodd y larwm ei hactifadu mewn camgymeriad neu a oes nam ar y system. Cyflawnir y rôl hon gan aelod o Staff y Gwasanaethau Campws (yn ystod oriau arferol) neu gan Wasanaeth Amddiffyn y Campws (y tu allan i oriau arferol). 
Mae cyfrifoldebau Marsial Tân yn cynnwys:
Parodrwydd a Chynllunio
· Bod yn gyfarwydd â'r holl adeiladau, paneli larwm tân, parthau synwyryddion a systemau diogelwch tân,
· Gwybod lle mae’r larymau tân, pwyntiau galw â llaw, synwyryddion a systemau atal,
· Deall holl gynlluniau diogelwch tân adeiladau a’r cynlluniau gadael mewn argyfwng
Pan fydd angen gwagio adeilad
· Gweithredu ar unwaith pan fydd y larwm tân yn canu - peidio â chymryd yn ganiataol mai dim ond ymarfer ydyw.
· Mynd at y panel larwm tân perthnasol ar unwaith pan fydd larwm yn canu
· Dilyn y protocol ymchwilio i larwm tân
· Cyfathrebu â’r Cydlynydd Gwagio Pan Fo Tân trwy gydol y cam ymchwilio a dilyn y cyfarwyddiadau a geir
· Os caiff tân neu fwg eu cadarnhau neu os oes pryder ynghylch diogelwch personol, dylid gadael yr adeilad ar unwaith gan ddefnyddio'r llwybr mwyaf diogel a rhoi gwybod i'r Cydlynydd Gwagio
· Os cadarnheir mai achos o gamrybudd neu actifadu damweiniol ydoedd, dilyn y gweithdrefnau lleol ar gyfer ailosod y larwm a chofnodi’r digwyddiad, unwaith y bydd yr ardal wedi'i dyfarnu’n ddiogel a’r Cydlynydd Gwagio wedi cytuno.
· Ni ddylid tawelu nac ailosod y larwm hyd nes y ceir cadarnhad ei bod yn ddiogel i wneud hynny a bod y Cydlynydd Gwagio Pan Fo Tân/Gwasanaeth Tân ac Achub wedi rhoi cymeradwyaeth. 
· Cynorthwyo i gydlynu ail-fynediad i’r adeilad pan fydd yn ddiogel i wneud hynny.

Ar ôl gwagio adeilad yn sgil larwm tân
· Darparu’r wybodaeth berthnasol i'r Cydlynydd Gwagio fel y gellir llenwi’r adroddiad Gwagio Pan Fo Tân
· Rhoi gwybod am unrhyw broblemau a nodwyd wrth wagio’r adeilad.
· Cynorthwyo ag unrhyw ymchwiliadau neu sesiynau dad-friffio ar ôl y gwagio
· Mynychu hyfforddiant a sesiynau gloywi ar gyfer Wardeiniaid Tân yn ôl yr angen,

Rôl a Chyfrifoldebau Cydlynydd Gwagio Pan Fo Tân

Rôl y Cydlynydd Gwagio Pan Fo Tân yw goruchwylio'r broses wagio gyfan a gweithredu fel un pwynt cyswllt gyda’r Gwasanaeth Tân ac Achub. Maent yn gyfrifol am sicrhau y gall Wardeniaid Tân, Marsialiaid Tân, staff, myfyrwyr ac ymwelwyr adael adeilad yn ddiogel a bod cyfathrebu rhwng y rhai sydd yn yr adeilad a'r gwasanaethau brys yn cael ei gynnal drwy gydol yr amser. Cyflawnir y rôl hon gan y Rheolwr Gwasanaethau Campws neu eu Dirprwy (yn ystod oriau arferol) neu gan Swyddog Amddiffyn y Campws (y tu allan i oriau arferol).

Mae cyfrifoldebau Cydlynydd Gwagio Pan Fo Tân yn cynnwys:
Parodrwydd a Chynllunio
· Sicrhau bod cynlluniau gwagio penodol ar gyfer adeiladau unigol yn eu datblygu mewn cydweithrediad ag Ysgolion/Unedau,
· Cysylltu â'r Ysgolion/Unedau i sicrhau bod nifer digonol o Wardeniaid Tân wedi'u penodi ac ar gael,
· Cysylltu â'r Gwasanaeth Tân ac Achub i alluogi ymarferion ymgyfarwyddo a rhannu gwybodaeth hanfodol ymlaen llaw,
· [bookmark: _Hlk210757790]Sicrhau bod y Wardeniaid Tân a'r Marsialiaid Tân yn cael hyfforddiant a gwybodaeth am gynlluniau gwagio adeilad-benodol
· Cydlynu archwiliadau a phrofion rheolaidd o allanfeydd tân, llwybrau dianc ac offer diogelwch (larymau, diffoddwyr, arwyddion),
· Cydlynu ymarferion tân a gwerthuso perfformiad gan nodi meysydd i'w gwella
· Hyrwyddo ymwybyddiaeth o ddiogelwch tân ymysg cymuned y Brifysgol,
· Monitro cydymffurfiaeth â'r Polisi Rheoli Diogelwch Tân a'r gweithdrefnau cysylltiedig ac adrodd am achosion o ddiffyg cydymffurfiaeth. 
Pan fydd angen gwagio adeilad
· Bod â chyfrifoldeb holl gynhwysfawr dros broses wagio’r adeilad
· Sicrhau y rhoddir gwybod i’r gwasanaethau brys cyn gynted ag canfyddir tân neu arwyddion o dân,
· Cydlynu’r Marsialiaid Tân, yn unol â’r protocol ymchwilio larymau tân i sicrhau eu diogelwch, 
· Cydlynu gyda’r Wardeniaid Tân trwy dderbyn adroddiadau o bob parth am eu statws gwagio ac unrhyw unigolion nad oes cyfrif amdanynt / unigolion sydd wedi gwrthod gadael yr adeilad neu unigolion sydd angen cymorth ychwanegol i adael
· Sicrhau bod yr adeilad yn cael ei wagio mewn ffordd ddiogel a threfnus gan osgoi tagfeydd a phanig,
· Cyfathrebu â'r Gwasanaethau Brys trwy ddarparu gwybodaeth hanfodol (lleoliad a natur y tân, pobl sydd ddim yn gallu gadael neu sy’n dal yn yr adeilad, deunydd peryglus a allai beri risg i'r gwasanaethau brys sy'n mynd i mewn i'r adeilad neu'r strwythur),
· Gwneud y penderfyniad bod yr adeilad yn ddiogel i fynd yn ôl i mewn iddo trwy roi'r cyfarwyddyd 'popeth yn iawn' i’r Wardeiniaid a’r Marsialiaid Tân.

Ar ôl gwagio adeilad yn sgil larwm tân 
· Cyflwyno adroddiad gwagio sy'n manylu ar y camau a gymerwyd, problemau a wynebwyd ac argymhellion ar gyfer gwella,
· Cymryd rhan mewn sesiynau dad-friffio ar ôl digwyddiad gyda'r tîm Iechyd a Diogelwch neu’r tîm Digwyddiadau Mawr.
[bookmark: _Toc221872836]Amcanion Allweddol
Cefnogir y Polisi hwn gan yr amcanion allweddol canlynol, sy'n cynrychioli ymrwymiad i wella safonau diogelwch tân yn barhaus ar draws y Brifysgol. Mae trefniadau pellach i’w gweld yn y Weithdrefn Trefniadau Rheoli Diogelwch Tân HST 02.43. 
Asesiad Risg Tân
· Bydd y Brifysgol yn sicrhau bod ei holl eiddo’n cael asesiad risg tân addas a digonol (FRA) gan aseswr risg tân cymwys.
· Bydd pob asesiad risg tân yn cael ei gwblhau i'r safon y cytunwyd arni fel y'i diffinnir y Weithdrefn Trefniadau Rheoli Diogelwch Tân (HST 02.43). 
· Bydd unrhyw gamau gweithredu a nodir trwy Asesiad Risg Tân yn cael eu blaenoriaethu, gyda dyddiad penodol ar gyfer eu cwblhau’n cael ei bennu yn unol â'r broses asesu risg tân y cytunwyd arni.
· Bydd lluniadau o adeiladau mewn Asesiad Risg Tân yn cynnwys gwybodaeth am ddiogelwch tân perthnasol i gwblhau asesiadau risg tân, gan gynnwys llinellau adrannu rhag tân, pwyntiau mynediad gwasanaethau, prif bibellau diffodd tân gwlyb a sych a pheryglon penodol eraill.

Hyfforddiant a Gwybodaeth
· Bydd holl staff y Brifysgol yn cael gwybodaeth ymwybyddiaeth tân sylfaenol o bryd i'w gilydd. Yn ogystal, darperir gwybodaeth am wagio adeilad pan fo tân yn ystod Sesiynau Cynefino Corfforaethol a gan reolwyr llinell yn ystod y broses gynefino.
· Bydd pob myfyriwr newydd yn derbyn cyfarwyddiadau ar ddiogelwch tân a gwagio adeilad pan fo tân fel rhan o’r broses gynefino.   
· Bydd myfyrwyr mewn llety sy'n eiddo i'r Brifysgol yn cael gwybodaeth am ddiogelwch tân cyn iddynt ddechrau byw yn yr eiddo. 
· Bydd unigolion sy'n ymgymryd â rolau penodol fel rhan o weithgareddau diogelwch tân rhagweithiol neu adweithiol yn cael hyfforddiant perthnasol (e.e. Wardeniaid Tân, Marsialiaid Tân, Cydlynwyr Gwagio Adeilad Pan Fo Tân, Cadair Achub). 
Cynnal a Chadw a Phrofi Cydymffurfiaeth
· Bydd y Brifysgol yn sicrhau bod ei hadeiladau'n cael eu cynnal a’u cadw a'u profi i'r safon berthnasol sy'n bodloni gofynion diogelwch tân statudol ac yn lleihau'r risg o dân. 
· Bydd yr holl brofion cynnal a chadw a chydymffurfiaeth sy'n gysylltiedig ag adeiladau yn gyfrifoldeb ar, ac yn cael eu cydlynu gan Adran yr Amgylchedd ac Ystadau gyda staff neu gontractwyr sydd wedi'u hyfforddi'n briodol ac yn gymwys i wneud hynny.
· Bydd cofnodion gofynion statudol yn cael eu cadw’n ganolog gan Adran yr Amgylchedd ac Ystadau ac ar gael i Iechyd a Diogelwch neu eraill yn ôl yr angen at ddibenion gwaith neu archwilio.
· Bydd y Pennaeth Cynnal a Chadw a Datblygu Ystadau’n cadw llygad ar yr holl gamau diogelwch tân sydd angen sylw ac yn eu huwchgyfeirio lle bo hynny'n briodol. 
Gadael adeilad gyda chymorth mewn argyfwng
· Ni ddylid defnyddio lifftiau pan fo angen gadael adeilad mewn argyfwng
· Ym mhob adeilad sydd â lifft teithwyr bydd lloches addas ynghyd â’r systemau cyfathrebu cysylltiedig a bydd y rhain yn cael eu cynnal a’u profi.
· Bydd cynlluniau gwagio adeilad bob amser yn cynnwys ffyrdd ymarferol / cyraeddadwy o ddianc i bobl sydd angen cymorth, gan gynnwys Cynlluniau Personol Gadael Mewn Argyfwng (PEEP). Ni ddylai’r cynlluniau hyn ddibynnu ar ymyriadau’r gwasanaeth tân i weithio. 
· Os nad yw lleoliad gweithgaredd yn bodloni gofynion Cynllun Personol Gadael Mewn Argyfwng (PEEP) addas, bydd y gweithgaredd yn cael ei adleoli i rywle addas er mwyn sicrhau hynny. 


Larymau tân
· Bydd larymau tân yn adeiladau'r brifysgol yn cael eu profi yn unol â'r gofynion a nodir yn y Gorchymyn Diwygio Rheoleiddio (Diogelwch Tân), wedi'i alinio â BS 5839. 
· Bydd staff y Brifysgol sydd â rolau penodol yn rhoi sylw i bob larwm tân sy’n canu yn adeiladau'r Brifysgol cyn gynted â phosibl.  
· Bydd larymau tân pob adeilad yn cael ei monitro trwy system gymeradwy.
· Lle bo hynny'n briodol, bydd systemau larwm tân adeiladau’n cynnwys goleuadau coch sy’n fflachio mewn ardaloedd lle byddai’n anodd clywed larwm oherwydd lefelau sŵn amgylchynol, neu lle gellid rhagweld bod pobl a nam ar eu clyw. 
Gwybodaeth i'r Gwasanaethau Brys mewn achos o dân
· Mae gan bob un o adeiladau’r Brifysgol becyn argyfwng tân sydd ar gael yn y Brif Dderbynfa. Bydd y ffeil yn cynnwys yr holl wybodaeth diogelwch tân berthnasol ar gyfer yr adeilad, neu’n nodi ymhle y gellir cael rhagor o wybodaeth, a fydd yn cynnwys cynlluniau a gwybodaeth safle-benodol i'w defnyddio gan y Gwasanaeth Tân ac Achub. Mae hyn hefyd ar gael yn ddigidol. 
Adeiladau newydd neu waith adnewyddu
· Bydd adeiladau newydd yn cael eu cynllunio i atal lledaeniad tân, caniatáu gwagio diogel ac i alluogi mynediad i ddiffoddwyr tân, yn unol â Dogfen Gymeradwy B (Diogelwch Tân) Rheoliadau Adeiladu 2010. 
· Bydd systemau chwistrellu neu systemau atal tân priodol eraill yn cael eu gosod fel rhan o bob prosiect adeiladu newydd, lle bo angen. 
· Ymgynghorir ag unigolyn diogelwch tân cymwys y Brifysgol ar gam cynnar cyn caffael, prydlesu neu adnewyddu unrhyw eiddo i helpu i sicrhau bod yr holl drefniadau diogelwch tân priodol ar waith neu wedi'u nodi i sicrhau cydymffurfiaeth â'r Rheoliadau Adeiladu. Ni fydd adeiladau sydd newydd eu caffael neu eu prydlesu’n cael eu meddiannu hyd nes y ceir cadarnhad ysgrifenedig gan yr Aseswr Risg Tân bod yr holl fesurau angenrheidiol ar waith. Bydd yr asesiad risg tân ffurfiol yn cael ei gynnal o fewn 3 mis ar ôl meddiannu fel bod modd gweld ac ystyried defnydd gweithredol fel rhan o’r asesiad. 
· Bydd yr holl waith a fydd yn effeithio ar systemau adrannu tân, er enghraifft drilio drwy waliau neu loriau i osod pibellau neu geblau, yn cael ei reoli gan Adran yr Amgylchedd ac Ystadau trwy'r weithdrefn Trwydded i Weithio (PtW). Mae hyn yn cynnwys gwaith a gynhyrchir gan y Gwasanaethau Digidol a’r contractwyr cysylltiedig. Bydd Adran yr Amgylchedd ac Ystadau yn defnyddio gwybodaeth a ddarperir gan unigolion tân cymwys i gynnal strategaeth adrannu rhag tân. Rhaid i unrhyw un sy'n ymwneud â gwaith sy’n gofyn am dreiddio i adeiladwaith yr adeilad gadw at hyn. Manylir ar drefniadau gweithredol yn HST 02.23 Trwydded i Weithio. Ar gyfer yr holl waith adeiladu lle mae treiddiadau i strwythur mewnol yn digwydd, ni fydd gwaith yn cael ei gymeradwyo fel bod wedi’i gwblhau hyd nes y cynhelir gwiriad adrannu rhag tân ffurfiol.
Monitro ac Adolygu Trefniadau Rheoli Diogelwch Tân
Ar sail arferol:
· Bydd diogelwch tân adeiladau'n cael ei archwilio gan Adran yr Amgylchedd ac Ystadau; diogelwch tân yr Ysgol/Uned berthnasol gan y tîm Iechyd a Diogelwch, a gan Wasanaeth Tân ac Achub De Cymru, pan fo angen. 
· Bydd gweithdrefnau rheoli Diogelwch Tân yn cael eu harchwilio a'u hadolygu, gan gynnwys gweithdrefnau cynnal a chadw, adroddiad gwagio pan fo tân ac effeithiolrwydd systemau diogelwch tân awtomatig. Rhaid gwneud hyn hefyd os oes newidiadau arwyddocaol i bersonél neu ddefnydd yr adeilad.

[bookmark: _Toc221872837]Polisïau a Gweithdrefnau Cysylltiedig
Mae rhagor o wybodaeth am drefniadau diogelwch tân gweithredol wedi'u manylu yn HST 02.43- Gweithdrefn Trefniadau Rheoli Diogelwch Tân. 
[bookmark: _Toc221872838]Adolygu a Chymeradwyo
Bydd y Polisi hwn yn cael ei adolygu gan Iechyd a Diogelwch, ac Adran yr Amgylchedd ac Ystadau bob tair blynedd neu yn ôl yr angen i asesu ei effeithiolrwydd, cydymffurfiaeth â gofynion cyfreithiol ac aliniad â strwythur y Brifysgol. 
Bydd canlyniadau'r broses adolygu yn cael eu hadrodd i'r Pwyllgor Iechyd a Diogelwch i ymgynghori yn eu cylch, cyn eu cyflwyno i'r Bwrdd Academaidd i'w cymeradwyo. 





2

image1.png
Cardiff Prifysgol
Metropolitan | Metropolitan
University Caerdydd





